
REDAKCIA ANGULO
Certe konstatis niaj legantoj, ke, de la nova reorganizado de 

“S. R.“ laŭ fakaj serioj, la edukadaj kajeroj penis rilati al iu ĉeftemo 
aŭ interesocentro, ne laŭhazarde elektita, sed oportune, ĉu por nia 
memedukado interne de SAT, ĉu por faka aplika de esperanto en 
edukistaj rondoj.

Nia novembra kajero temis pri “sennaciismo kaj e d u k - 
a d o“; ĝi signis la eklaboron de la SAT-edukista sekcio. Nia marta 
numero estis dediĉata al Internacio de 1’ Eduklaboristoj kaj al 
“Pedagogiaj Tagoj de L e i p z i g“; ĝi havis bonan suk- 
ceson en la prolet-edukistaj medioj, kaj ankoraŭ longan tempon 
ĝi konservos sian aktualecan dokumentan valoron. ■. ;.

Nian nunan kajeron ni dediĉas al la tuta SAT-anaro: “S A T - 
gepatroj babilas kun SAT-edukistoj pri e d u k - 
ado de S A T - a n i doj.44 Kompreneble, ankaŭ fraŭlaj kaj sen- 
infanaj SAT-anoj povas, devas partopreni la diskutadon, kiu nur 
komenciĝas per la nuna kajero. Eĉ SAT-anidoj ankaŭ partoprenu, 
ĉar la afero ĉefe koncernas ilin, kaj iliaj opinioj estus certe la plej 
valoraj.

Tiel ni aplikos la statuton de nia asocio, kiu rekomendas 
“klerigadi niajn membrojn tiamaniere, ke ili fariĝu la plej kapablaj 
kaj plej perfektaj el la t. n. internaciistoj44. Tiel ni ankaŭ plenumos 
la deziron de 1’ Internacio de T Eduklaboristoj, kiu rekomendas 
starigi daŭran kunlaboron kun ĉiuj proletaj organizoj ankaŭ pri 
edukaj problemoj.

SAT-anoj, celantaj aparteni al la plej klera parto el la Labor- 
istaro, ne ignoru, kiel tro multaj gvidantoj, la valoron de edukado 
en emancipo de laboristoj. SAT-anoj, ne estu analfabetuloj en la 
ĉefprincipoj de proleta racia edukado.

Famulo diris:
mi transformos la mondon.44

“Konfidu al mi infanaron de tuta generacio kaj 
Prave. Edukado estas la “fandujo en 
(Daŭrigo sur la 3-a paĝo de la kovrilo.)

GEPATROJ BABILA 
MIS IE » U KIS T © JJ

KION BEZONAS SCII LA GEPATROJ 
DE NIA SENNACIECA POPOLO

SAT-ano 357, eksinstruisto.

Certe ĉiu, kiu sin dediĉis al klerigado, rimarkis tre gravan mankon ĉe 
la gepatroj, ĉar oni ne preparis ĉi-tiujn al rilatoj sociecaj pri infanoj, pri 
instruistoj, ka^ sekve la rezulto ne povas esti alia.

La gepatroj devas interesiĝi multege pri la eduko kaj instruo, kiujn oni 
“donas“ al iliaj plej amataj estajoj, lli vizitu la instruiston almenaŭ dufoje 
ĉiu-monate, demandante al li pri la stato ĝenerala de I’ infano(j), sin 
proponante samtempe al instruisto por kunlabori, akorde kun ĉi-tiu, kiu, 
se li scias sian devon, tuj atentos la proponon kaj rimarkigos al la vizitanto 
la ĉefpunktojn kunlaborajn pri la temo aludita, sed laŭ okazo.

Tial gepatroj kaj klerigistoj iru la saman vojon, kompletigante unu la 
alian, por krei ĉirkaŭ la infano konvenan medion, por ke ĉi-tiu malvolviĝu 
regule kaj ne kontraŭvoje. Se la infano konstatas plenan akordon inter 
gepatroj kaj instruanto, tuj oni fakte rimarkos, ke ĝi progresas sufiĉe, ĉar 
ĝi devas malantaŭen iri nek en la lernejo nek en la hejmo kaj tiel sumiĝas 
la du egalvaloraj medioj en kiuj ĝi malvolviĝas. La “spirito" infana tiel 
influata baldaŭ montriĝas tiel, kiel ĝi “povas" montriĝi, sed laŭ, 
talento gepatra kaj instruista.

Tamen ĉio, kio malantaŭas, temas nur pri normala infano. Se la infano 
apartenas al fiziologi-psikaj nenormaluloj, oni devas duobligi la

ĉiam, ia

i gepatran 
kaj instruistan atenton por la bona mensa kaj fizika evoluo de 1’ malfeliĉa 
infano, tiom kompatinda en ĉi-okazoj, ĉar ofte preskaŭ oni ne havas antaŭ 
si infanojn sed bestetojn homformajn, al kiuj multfoje estas neeble ekrilati 
dum multa tempo.

Mi parolos iom konkrete jam, ĉar per si mem evidentiĝas, pro ĝia 
simpleco, la atentigo nuna; sed ofte ĝi ne estas rimarkata de plejmulto da 
personoj, ĉar al ĉi-tiuj mankis memkompreno pri 1’ afero; ili ne povis “vidi" 
la seriozegan gravecon, kiun havas ĉi-tiu problemo.

P a s i v e c o tre
malhelpo, kiun multaj gepatroj, kompreneble senkonscie, metas antaŭ 
la instruista agado. Kaj tio ĉefe okazas inter kamparanaro, kiu sendas la 
infanojn al lernejo, 
gepatrojn, pro sia junaĝo ne laborkapablaj.

Por kontraŭstari tion, ni irigu la infanojn al lernejo, cele kapabliĝon.
Ni ne estu pasivaj, kaj malpli malhelpemaj rilate la instruistan laboron. 

Kontraŭ tio ni kunakorde agu kun la instruisto, kiel pli supre ni klarigis.
Pro ĝia supraja simpla aspekto, la problemon oni ofte ne atentis, sed 

necesas, ke ni esploru ĝiajn ĉefpunktojn.

multe abundas, sed kio estas pli bedaŭrinda, estas ia 

ne por ke ili kapabliĝu, sed por ke ili ne malhelpu la

113



La gepatroj montru al siaj infanoj, ke ili, infanoj, ĉiam devas esti atent- 
emaj al la instruistoj, ke ili tre respektu ĉi-tiujn.

La gepatroj parolu — antaŭ la infano — nur favore pri ĝia instru- 
isto, por fortigi la moralan aŭtoritatecon de 1’ edukisto rilate la infanon.

Tial antaŭ la infano neniam malaprobu ĝian instruiston, 
ĉar tio-ĉi tre influus por la maldisciplino klasa aŭ lerneja (la lernanto gvid- 
iĝas tre multe laŭ la vortoj de la gepatroj kaj de 1’ instruisto), kaj tial 
anstataŭ lerni pli kaj pli, la infano mallernas pli kaj pli. Li ja perdis sian 
fidon al instruanto, ne aŭskultas lin atente, kaj influas la kamaradetojn, 
kiujn ĝi havas apud si, por ke ili ankaŭ ne lernu. Kaj la instruisto estas 
devigata iafoje frapeti aŭ puni la “ribelemulon". Tiamaniere la rilatoj inter 
gepatroj, instruisto kaj infano, anstataŭ fariĝi ĉiam pli unuecaj, montras 
absolutan kontraŭecon nur pro la kulpo de la gepatroj, kiuj 
esprimis ne prudente vortigitajn opiniojn antaŭ sia infano. Ni do estu 
atentemaj pri niaj diroj, kiuj ofte naskas multajn kaŭzojn kaj faktojn, pri 
kies deveno ni tute ne konscias.

La infano klarigas ion al siaj gepatroj kontraŭ la instruisto, blinde ili ne 
devas agi. Neniam gepatroj respondu al via filo: “Ni do riproĉos kaj 
punos la instruisto n“ ktp. sed kontraŭe ili devas renaski en la ideto 
la fidon al instruisto.

Se la filo estas jam iom aĝa, la gepatroj komprenigu al li Ia gravan mision, 
kiun plenumas la instruisto, kiu lin edukas kaj instruas, por ke li morgaŭ 
estu taŭga homo al ĉiuj kaj al si, ĉar en persono kiu nenion lernis, kiu nur 
okupiĝis en manĝado, dormado, distrado, eĉ laborado, oni povas vidi ne 
veran personon, kun karakteraj intelektaj trajtoj, sed nur iam kvazaŭbesteton. 
Tamen gepatroj penos ekscii tute certe pri la vereco de la vortoj eldiritaj de 
la infano kontraŭ la instruisto, se ili estas gravaj, ĉu demandante ruze la 
ceterajn lernantojn, ĉu laŭokaze, demandante senpere al instruisto, ĉu ob- 
servante ĉion necesan. Oni serĉu ĉiam diversajn jesantojn aŭ neantojn por 
havi pli ĝustan opinion pri ia afero. Neniam la infano akuzanta la instruiston, 
sciu, ke oni intencas aŭ serĉas la veron pri ĝiaj deklaroj; sed ankaŭ devas 
diri la gepatroj al neniu, ke la infano tion vortigis al ili.

Se oni observas, ke la infano trompas, oni devas montri al ĝi oportune, 
kiom maldelikatege estas mensogi kaj trompi (ne dirante al ĝi, ke iam ĝi 
mensogis). La gepatroj komunikos al instruisto, ke ili rimarkis, c e r t a n 
inklinon al mensogado en sia filo. Tial instruisto en okaza opor- 
tuna klarigo montru lerte la malnoblecon kaj naŭzecon pri ĉikanado kaj 
trompado. Li devas montri la malbonojn, kiujn okazigas la mensogoj, citante 
famajn kaj malgajigajn okazojn pri mensogado. El mensogetoj la evoluo 
devenigis mensogegojn, kiuj kaŭzis grandajn malbonojn. Tiun, kiu mensogas, 
neniu kredas, do neniu fidas je li, kaj tiel li restas en tragedia kaj ridinda 
sinteno; ii perdas en la negocoj, neniu kreditas je li, ĉiu malamas lin, kio 
definitive malhelpas serioze lian vivrimedon: ke ĉiuj reciproke ni devas 
estimi nin ...

Se post la esploro la gepatroj opinias, ke la infano verdiris kaj la okazo 
estas serioza, tiam, se eblas, ili serĉos alian lernejon; se male ne ekzistus 
alia, tiam avertu la instruiston persone pri la afero, por ke ĉi tio ne okazu 
denove.

Tamen la gepatroj ne klarigu al infano, ke ili preferas alian lernejon, ĉar 
ĝi deklaris tiun aŭ alian aferon, sed jiro aliaj motivoj. Neniam komprenu la

SAT-GEPATROJ NE ERARU . . .
D-ro LIBER

Tiun artikolon, al kiu ni donis laŭokazan titolon, ni elĉerpis el 
interesa verko ĵus aperinta en Usono — “La infano kaj ni“.

Ofte eraras la avangardaj gepatroj, instruante al sia infano frazojn mal- 
plenajn kaj nekompreneblajn por ĝi pri kapitalismo kaj Proletaro, aŭ postul- 
ante, ke ĝi lernu parkere, recitu kaj deklamu revoluciajn poemojn ktp., per 
tiu rimedo esperante konverti ĝin mem al revolucio.

Kvankam ne ekzistas limoj por la aferoj, faktoj, okazajoj, kiujn infano 
povas lerni kun intereso post bona klarigado, tamen estas stultaĵo, cetere 
tute senutila, plenplenigi ĝian spiriton per vortoj nuraj, eĉ tre sonoraj, ĉi 
ne konservos tiajn nedigesteblajn nutrajojn, kiajn ĝi ne povas asimili en tiu 
formo.

Sed ni devus defendi nin kontraŭ ĉi eraro ĉefe tial, ke estas malprave voli 
el infano fari revoluciulon tutsame kiel estus malprave voli el ĝi fari 
reakciulon (1). Nia nura devo estas helpi ĝin mem disvolviĝi. Se niaj sociaj 
ideoj estas justaj, vi povas prave esperi, ke racie edukita infano aliĝos ilin. 
Sed ni neniam estu nepre certaj, ke ni estas pravaj. Ni aldonu iomon da 
skeptikismo eĉ al la ideoj, pri kiuj ni estas entuziasmaj.

Kiel unu el la konfliktoj inter infanoj kaj gepatroj, mi citu tiun, kiu povas 
okazi se viaj infanoj tre progresas kaj fariĝinte pli avangardaj ol vi, lasas vin 
malproksime malantaŭ ili. Tiu fenomeno estas tiel malnova, kiel homaro. 
Mi tre bone imagas la prahomon, okaze de I’ eltrovo de la fajro — la plej 
granda konkirajo de la homa raso — batmortiginta, memkompreneble, la 
fajr-eltrovinton mem, kaj poste furioziĝanta kontraŭ siaj infanoj, kiuj adoptis 
la novan manion per kiu ili certe forbruligus tutmondon! Samaj estas la 
malkonsentoj inter gepatroj kaj infanoj pri la rajto de ĉi lastaj elekti sian

infano, ke oni serĉus alian lernejon pro la motivo, kiun ĝi denuncis; tion mi 
diras, ĉar iafoje la infanoj, pro ridindaĵo, pro kaprico, postulus, ke iliaj ge- 
patroj serĉu alian lernejon.

Kaj eble ĉiu scias, ke ju pli da lernejoj aŭ instru- 
istoj oni ŝanĝas, des pli malbonefika estas la e d u k - 
ado kaj instruado porinfana.

Ni devas rimarki ke la infanoj estas tre observemaj, kaj severaj, iafoje 
tiom penetreme, ke ili mirigas la edukistojn kaj gepatrojn.

La infanoj ĝeneraligas tre rapide ĉiun aĵon, penson ktp. .S e oni diras 
al ili, ke tiu aŭ alia instruisto estas malbona aŭ m a 1 - 
bonega tuj iii pensas, ke ĉiuj estas tiaspecaj. Iel simile 
okazas al plenaĝuloj pri iuj ideoj, kiuj kredas, ke for el mondo morala, en 
kiu ili sin malvolvas, ne povas ekzisti menssanaj personoj.

Se ion ordonas la instruisto al infano, la gepatroj devas montri fortan 
inklinon favoran al instruisto, por ke la infano plenumi laŭlitere ĉion, kion 
la edukisto kredas necesa.

Aliaj Kamaradoj-kolegoj, mi esperas, legiĝos al ni pliajn artikolojn pri la 
sama temo, por kompletigi ĝin laŭeble.

kunvivanton (aŭ -inon), ŝanĝi iujn tradiciajn kutimojn, kuniĝi al apostolo 
de nova kaj stranga religia sekto aŭ aliĝi al la lasta astronomia teorio 
kontraŭanta Biblion. Tiuj malkonsentoj estas naturaj (kompreneblaj), kiam 
tro reakciaj kaj kontraŭemaj gepatroj malhavas mensajn vastecon kaj per- 
spektivon. Neniam ili elmontriĝos kiel toleremaj kaj cedemaj gepatroj, kiuj 
eĉ nevarbite (nekonvinkite) permesas, ke la infanoj vidu la aferojn de sia 
propra vidpunkto kaj konsekvence kondutu.

Sed tie ĉi, en Usono, ĉe niaj elmigrintoj, ni vidas interesan ekzemplon pri 
la kontraŭa flanko: multe da gepatroj estas progresemaj, kelkfoje eĉ avan- 
gardaj dum iliaj infanoj estas konservativaj. Tiu fenomeno klariĝas per jena 
fakto, ke la gepatroj aliĝis siajn ideojn en Eŭropo — aŭ en Usono dank’ al 
siaj samlandanoj — dum iliaj infanoj estis tute allasataj al la lernejo ilin 
usonanigonta, t. e. al ofte reakcia influo, lli ricevis partieman edukadon sen 
kontraŭpezo. La gepatroj — nesciante pri la kondiĉoj de tiu lando, kiun oni 
proklamas moderna respubliko, oftofte aŭdinte pri vorto libereco tiel ofte 
prononcita pri Usono kaj leginte, ke en pasinteco ni faris admirindan militon 
por konkiri sendependecon — plenfidis en usonaj lernejoj. Rezulto estis, en 
plej multaj okazoj, ke iliaj infanoj kreskis kun multe da antaŭjuĝoj, kun 
deziro konservi netuŝebla (sendifekta) ĉion antikvan kaj respektegatan kaj 
ĝismorte batali kontraŭ ĉiuj novaj ideoj, ĉio celanta transformon de la 
sociaj kondiĉoj.

Tiaj gepatroj ne estas tute neriproĉindaj. Tro okupataj pri propagando 
meze de laboreja Kamaradaro, ili forgesis kaj malzorgis sian propran familion, 
siajn edzinon kaj infanojn. Kelkaj el plej bonaj avangardaj gvidantoj, pro 
sia fervoro konkiri novan mondon, eĉ perdis siajn proprajn infanojn, kiujn 
ili rigardis kvazaŭ fremdulojn, malofte parolante al ili, malofte ludante kun 
ili. Kaj nun ili rikoltas, kion ili semis. Ili merite gajnis la malestimon de 
siaj idoj, kiuj ruĝiĝas pro siaj gepatroj, nur fremduloj kaj revoluciuloj.

Alia kaŭzo de tiu aparta kontrasto inter gepatroj kaj infanoj estas eble 
la eraro de iuj gepatroj, kiuj ne vivas konforme je siaj principoj; ili ne sciis, 
ke nenio logas kaj persvadas pli ol agado vivanta, dum nuraj paroloj estas 
vanaj.

Tia kontrasto povas konduki al malĝojaj tragedioj; sed de kiam estas 
abismo inter gepatroj kaj infanoj, ne plu estas helpa rimedo. Tio estas natura 
fenomeno, kiel nuboj kaj pluvo.

(1) SAT-edukisto komentarias: Pro tiu deklaro, eble multaj SAT-anoj 
malkonsente saltleviĝos. Ĉu iii estas malpravaj, ĉar ili volas el siaj infanoj 
fari revoluciulojn? Vero estas, ke la SAT-anidoj mem faros sin avan- 
garduloj kaj ke SAT-anoj povas nur deziregi tion.

Ĉu infano povas jam esti revoluciulo? Kelkfoje, ne ĉiam. La afero 
dependas de la vivkondiĉoj kaj de 1’edukado, ĉu per si mem (infanspertiĝo), 
ĉu per gepatroj aŭ edukistoj (trafa sugesto). Jam estas revoluciulo la infano, 
se la gepatra mizero vekis ĝian ribelemon kontraŭ maljusta socio aŭ se iu 
atentigas ĝian meditemon pri simplaj faktoj de klasbatalo tuŝantaj ĝin. Mi 
estis proksimume dekjara, kiam mi dolore konsciis pri 1’ abomeno de la 
socia maljusteco kaj sentis la unuajn mordojn de riĉa klaso en karno labor- 
ulara. Je dek-kvarjaraĝo mi plenkomprenis kaj jam en mia infanmedio 
aplikis la propagandan kaj eĉ batalan teknikon de ateismo kaj antimilitar- 
ismo. Multaj K-doj povas ankaŭ memori simile pri sia junaĝo.

Sed gepatroj kaj edukistoj atentu du jenajn veraĵojn: 1. — se la infan-

